ՀԻՄՆԱՎՈՐՈՒՄ
<< Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ ու լրացումներ կատարելու և Հայաստանի Հանրապետության տարածքային կառավարման նախարարության ջրային տնտեսության պետական կոմիտեին գումար հատկացնելու  մասին>> ՀՀ կառավարության որոշման նախագծի ընդունման վերաբերյալ
Անհրաժեշտությունը՝ ՀՀ կառավարության որոշման նախագծի ընդունման անհրաժեշտությունը պայմանավորված է ընթացիկ տարում ջրամբարներում կուտակված ջրի ոչ բավարար չափի և ջրաղբյուրների սակավաջրության հետևանքով առաջացած դեֆիցիտը ծածկելու, ոռոգման շրջանում ՀՀ Արագածոտնի և ՀՀ Արմավիրի մարզերի ջրօգտագործողներին բավարար և կայուն ջրամատակարարումն ապահովելուն ուղղված լրացուցիչ միջոցառումների ֆինանսական ապահովման անհրաժեշտությամբ:
Ընթացիկ իրավիճակը և խնդիրները՝ Ախուրյան-Արաքս ոռոգման համակարգի ջրաղբյուրներում ընթացիկ տարում ստեղծվել է շուրջ 74 մլն. խոր. մետր ջրի դեֆիցիտ: 
Ստեղծված սակավաջրության պայմաններում ջրի դեֆիցիտի մի մասը ծածկելու հնարավորությունը ներկայումս մասնակի օգտագործվող հինգ  ջրօգտագործողների ընկերություններին հանձնված թվով 70 խորքային հորերի և համապատասխան գյուղապետարանների կողմից շահագործվող թվով 42 հորերի վերագործարկումն է, ինչը թույլ կտա ոռոգման ժամանակաշրջանին սակավաջուր տարածքներին լրացուցիչ մատակարարել  շուրջ  44 մլն. խոր. մետր ջուր: Կատարված հաշվարկները  ցույց են տալիս, որ վերոնշյալ հորերով 44 մլն. խոր. մետր ջուր մղելու համար էլեկտրաէներգիայի ծախսը կկազմի 16.48 մլն. կվտ ժամ, կամ գումարային շուրջ 550.0 մլն. դրամ:

Հաշվի առնելով այն հանգամանքը, որ այդ հորերի շահագործումը և համապատասխան ծախսերը ջրօգտագործողների ընկերությունների ընթացիկ տարվա  ֆինանսական հոսքերով նախատեսված չեն՝ առաջարկվում է  վերոնշյալ գումարը ՀՀ ջրտնտպետկոմիտեին հատկացնել ՀՀ 2014թ. պետական բյուջեով նախատեսված  ՀՀ կառավարության պահուստային ֆոնդից:

Տվյալ բնագավառում իրականացվող քաղաքականությունը՝ ՀՀ Արագածոտնի և ՀՀ Արմավիրի մարզերի ջրօգտագործողների հուսալի ջրամատակարարման ապահովումը:
Կարգավորման նպատակը և բնույթը՝ որոշման նախագծի կարգավորման նպատակն է՝ ստեղծված սակավաջրությունը մեղմելու միջոցառումների իրականացման ֆինանսավորման ապահովումը:
Նախագծի մշակման գործընթացում ներգրավված ինստիտուտները՝ ներկայացված որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից: 
Ակնկալվող արդյունքը՝ սակավաջրությունը մեղմելու լրացուցիչ միջոցառումները որոշակի մասով կծածկեն Ախուրյան–Արաքս ոռոգման համակարգի ջրաղբյուրների դեֆիցիտը:
ՀՀ տարածքային կառավարման նախարարի առաջին տեղակալ 

Վաչե Տերտերյան

